
Pihak Pusat Tanggungjawab (PTJ) mengenal pasti ruang dan/ atau kemudahan
yang berpotensi di PTJ untuk disewakan kepada pihak luar.

(Penilaian JPPH yang telah luput/ tamat tempoh, pihak PTJ dikehendaki untuk
membuat permohonan baharu kepada pihak CIEW.)

Pihak PTJ mengemukakan surat permohonan penilaian ruang dan/ atau
kemudahan kepada pihak CIEW dan surat tersebut mesti mempunyai butiran
dan salinan berikut :
i) Tujuan Permohonan.
ii) Nama, nombor telefon dan e-mel Pegawai Bertanggungjawab.
iii) Pelan bangunan/ kawasan dan gambar ruang dan/ atau kemudahan yang
hendak dinilai.

Pihak CIEW akan memproses permohonan pihak PTJ dalam tempoh tiga (3) hari
waktu bekerja.

Permohonan yang lengkap akan diserahkan kepada pihak JPPH untuk tindakan
selanjutnya.

Pihak JPPH akan menghubungi Pegawai Bertanggungjawab di PTJ sama ada
melalui panggilan telefon atau e-mel bagi menentukan tarikh lawatan tapak dan
penilaian ruang dan/ atau kemudahan di PTJ.

Pihak JPPH juga akan berhubung terus dengan pihak PTJ sekiranya terdapat
dokumen sokongan tambahan yang diperlukan dari semasa ke semasa.

Pihak PTJ bersama-sama pihak JPPH akan mengadakan sesi lawatan tapak dan
penilaian ruang dan/ atau kemudahan di PTJ.

Pihak PTJ boleh memaklumkan pihak JPPH sekiranya terdapat ruang dan/ atau
kemudahan tambahan yang perlu dinilai semasa sesi lawatan tapak.

Pihak JPPH akan memberikan surat tuntutan bayaran perkhidmatan penilaian/ fi
ikhtisas dan invois kepada pihak CIEW melalui perkhidmatan pos.

Pihak CIEW akan memberikan surat/ e-mel, borang pengesahan dan salinan
invois kepada pihak PTJ untuk menentukan sama ada tuntutan bayaran
perkhidmatan penilaian/ fi ikhtisas berkenaan dibayar menggunakan vot
peruntukan mengurus atau Tabung Amanah Penjanaan PTJ.

Pihak PTJ perlu memberikan maklum balas kepada pihak CIEW dalam tempoh
tidak lewat tiga (3) hari waktu bekerja dari tarikh surat dan/ atau e-mel diterima.

Pihak CIEW akan mengeluarkan dan memberikan surat arahan bayaran
perkhidmatan penilaian/ fi ikhtisas, salinan borang pengesahan pihak PTJ dan
invois kepada pihak Jabatan Bendahari untuk proses pembayaran.

(Proses dan tempoh pembayaran kepada pihak JPPH adalah mengikut
ketetapan pihak Jabatan Bendahari.)

Pihak JPPH akan memberikan laporan dan nilaian penuh kepada pihak CIEW
melalui perkhidmatan pos setelah bayaran perkhidmatan penilaian/ fi ikhtisas
diterima.

(Pihak PTJ boleh menghubungi Pegawai Penilaian JPPH yang menilai ruang dan/
atau kemudahan di PTJ bagi mengetahui status semasa sama ada laporan dan
nilaian penuh telah siap atau sebaliknya.)

Pihak CIEW akan memberikan salinan laporan dan nilaian penuh kepada pihak
PTJ dalam tempoh tiga (3) hari waktu bekerja dari tarikh laporan dan nilaian
penuh diterima melalui e-mel/ Sistem Elektronik Fail (SEF).

